
Apakah kegunaan Akurit  

Akurit digunakan untuk rawatan 

batuk kering. 

 

Bagaimana Akurit berfungsi 

Akurit mengandungi dua ubat yang 

berbeza iaitu rifampin dan isoniazid. 

Mereka berfungsi dengan membunuh 

bakteria penyebab tibi. 

 

Sebelum menggunakan Akurit 

- Bila tidak boleh menggunakan 

Jangan ambil Akurit jika anda: 

- mempunyai alahan pada rifampin, 

isoniazid atau mana-mana bahan 

lain yang terkandung dalam 

Akurit. Antara tanda tindak balas 

alergi termasuk: ruam, masalah 

pernafasan atau kesukaran 

menelan, bibir, muka, tekak atau 

lidah menjadi bengkak 

- Pernah mengalami kecederaan 

hati yang berpunca dari ubat atau 

sejarah reaksi teruk terhadap 

isoniazid seperti demam, 

menggigil dan keradangan sendi 

- Pernah mengalami masalah hati 

akut. 

 

- Sebelum menggunakan Akurit 

 

Maklumkan kepada doktor atau ahli 

farmasi anda sebelum anda 

mengambil ubat ini jika anda; 

• Mempunyai masalah hati jangka 

masa panjang. 

• Mempunyai masalah buah 

pinggang yang teruk 

• Menghidapi diabetes 

• Minum alkohol setiap hari atau 

anda ketagihan alkohol 

 

Jika anda tidak pasti jika anda 

mengalami  mana-mana perkara 

di atas,, berbincang dengan 

doktor atau ahli farmasi anda 

sebelum mengambil Akurit. 

 

Akurit boleh menjejaskan 

keputusan ujian darah seperti 

ujian untuk folat, vitamin B12 dan 

fungsi hati. Sekiranya anda akan 

menjalani ujian darah, adalah 

penting untuk memberitahu 

doktor bahawa anda sedang 

mengambil Akurit. 

 

Mengandung dan menyusukan anak 

Rifampin boleh dirembeskan ke 

dalam susu ibu.  

  

Sila beritahu doktor atau ahli farmasi 

anda jika anda hamil, merancang 

untuk hamil atau menyusukan anak. 

Doktor anda akan menilai sama ada 

anda boleh meneruskan rawatan 

Akurit. 

 

- Jika mengambil ubat-ubat lain 

 

Sila maklumkan kepada doktor 

atau ahli farmasi anda jika anda 

mengambil atau baru-baru ini  

mengambil sebarang ubat lain. Ini 

termasuk ubat yang dibeli tanpa 

preskripsi dari farmasi, pasaraya 

atau kedai makanan kesihatan. Ini 

kerana Akurit boleh menjejaskan 

fungsi ubatan lain dan sebaliknya. 

 

• Methadone (Ubat untuk 

ketagihan dadah) 

• Digitoxin, quinidine dan 

disopyramide (ubat untuk 

degupan jantung yang tidak 

teratur) 

• Dapsone (antibiotik) 

• Digitoxin, quinidine dan 

disopyramide  (ubat untuk 

degupan jantung tidak teratur) 

• Corticosteroid i.e 

Prednisolone (ubat untuk 

kurangkan keradangan) 

• Phenytoin, Lamotrigine (ubat 

untuk mengawal sawan) 

• Antiretroviral (Zidovudine, 

tenofovir disoproxil, 

Efavirenz, Nevirapine, 

Indinavir, Ritonavir, 

Lopinavir, Atazanavir, 

Tipranavir, Darunavir, 

Dolutegravir) 

• Antikulat (Ketoconazole, 

Fluconazole, Itraconazole, 

Voriconazole) 

• Antibakteria/Antituberkulotik 

(Clarithromycin, Doxycyclin, 

Metronidazole, 

Sulfamethoxazole, 

Trimethoprim) 

• Antimalaria (Mefloquine, 

Quinine, Artemisinin dan 

derivatifnya) 

• Analgesik, antipiretik, ubat 

anti-radang bukan steroid 

(Morphine, Codeine) 

• Imunosupresif (Tacrolimus, 

Sirolimus, Everolimus) 

• Ubat kardiovaskular 

(Warfarin, Atenolol, 

Verapamil, Lidocaine, 

Simvastatin, Atorvastatin) 

• Ubat gastrousus (Ranitidine) 

• Ubat psikoterapeutik 

(Diazepam, Midazolam, 

Alprazolam, Zolpidem) 

• Hormon; ubat endokrin dan 

kontraseptif lain 

(Ethinylestradiol, 

Norethindrone) 

• Ubat oral untuk diabetes 

• (Glibenclamide, Glimepiride, 

Repaglinide) 

• Lain-lain (Praziquantel) 

 

Akurit boleh menjejaskan fungsi  

pil kontraseptif oral. Oleh 

itu,anda perlu mengambil 

langkah-langkah kontraseptif 

alternatif. 

 

Jika anda mengambil ubat-ubatan 

anti tibi yang lain, sila tanya 

doktor anda tentang cara 

mengambil ubat tersebut. 

 

Cara menggunakan Akurit 

- Berapa banyak harus digunakan 

 

Dewasa: Doktor anda akan 

menetapkan dos mengikut berat 

badan anda. Dos biasa ialah 2-5 

tablet sehari 

Berat badan (kg) 
Jumlah tablet 

harian Akurit 

30-37 2 

38-54 3 

55-70 4 

>70 5 

 

Doktor anda mungkin menetapkan 

suplemen tambahan (vitamin B) 

jika anda kekurangan zat makanan 

atau mempunyai diabetes. 

 

- Bila perlu digunakan 

Ambil ubat seperti yang diarahkan 

oleh doktor atau ahli farmasi anda. 

 

- Berapa lama perlu digunakan 

• Anda mesti mengambil tablet 

setiap hari mengikut tempoh masa 

seperti yang diarahkan oleh 

doktor. 

 

• Pada umumnya, terapi perlu 

diteruskan sehingga ada 

penambahbaikan  

 

- Jika terlupa menggunakannya 

Jika anda terlupa dos, ambil ia 

sebaik sahaja anda mengingatnya. 

Walau bagaimanapun, jika hampir 

masa untuk dos seterusnya, abaikan  

dos yang tertinggal. Jangan ambil 

dos berganda untuk 

menggantikannya. 

 

Rujuk doktor atau ahli farmasi 

tentang apa yang perlu anda 

lakukan jika anda terlupa 

mengambilnya. 

 

- Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat anda, jika anda fikir 

anda atau orang lain mungkin telah 

menggunakn terlalu banyak ubat ini. 

Lakukan ini walaupun tiada tanda-

tanda ketidakselesaan atau keracunan. 

Anda mungkin memerlukan rawatan 

perubatan . 

 

Jika boleh, bawa tablet atau kotak anda 

bersama anda untuk menunjukkan 

kepada doktor ubat yang telah anda 

ambil. 

 

Mengambil terlalu banyak rifampin 

boleh menyebabkan mual, muntah, dan 

membuat anda tiba-tiba rasa letih, 

berikutan ini ketidaksedaran mungkin 

berlaku dengan gangguan hati yang 

teruk. Pening, pertuturan yang tidak 

jelas, kabur penglihatan, khayalan 

boleh berlaku dengan pengambilan 

isoniazid yang berlebihan. 

 

Semasa menggunakan Akurit 

- Perkara yang perlu dilakukan 

 

Ambil ubat anda seperti yang telah 

diberitahu oleh doktor anda.  

Beritahu semua doktor, doktor gigi 

dan ahli farmasi yang merawat anda 

bahawa anda mengambil Akurit.  

 

Beritahu doktor anda dengan segera 

jika anda hamil semasa mengambil 

ubat ini.  

 

Jumpa doktor atau ahli farmasi 

dengan segera jika anda mengalami 

apa-apa kesan sampingan selepas 

mengambil ubat ini.  

 

- Perkara yang tidak boleh 

dilakukan  

Jangan berhenti menggunakan 

ubat ini kecuali dinasihatkan oleh 

doktor anda.  

 

Jangan mengambil apa-apa ubat 

baharu tanpa berunding dengan 

doktor anda.  

 

Jangan berikan Akurit kepada 

orang lain, walaupun mereka 

mempunyai gejala atau keadaan 

yang sama seperti anda. 

 

Jangan minum alkohol jika anda 

mengambil Akurit. 

 

Jangan berhenti dan mula 

mengambil tablet sesuka hati. Ini 

boleh menyebabkan buah 

pinggang hipersensitif dan 

jangkitan tidak akan dirawat 

dengan baik 

 

- Perkara yang perlu diberi 

perhatian  

 

Memandu dan menggunakan 

jentera  

 

Anda mungkin rasa kesemutan 

atau rasa kebas atau mempunyai 

kesan sampingan lain yang boleh 

menjejaskan keupayaan anda 

memandu ketika mengambil ubat 

ini. Jika ini berlaku, jangan 

memandu atau menggunakan alat 

atau jentera. 

 

Rifampin dan metabolitnya boleh 

menyebabkan air kencing, najis, air 

liur, kahak, peluh dan air mata 

bertukar menjadi merah-jingga. 

Kanta lekap lembut mungkin 

diwarnai. 

 

Kesan-kesan sampingan 

 

Seperti semua ubat, Akurit boleh 

menyebabkan kesan sampingan, 

walaupun bukan semua orang 

mengalaminya. 

 

Jika anda mengalami sebarang 

kesan sampingan, kebanyakannya 

adalah ringan dan sementara. 

Walau bagaimanapun, sesetengah 

kesan sampingan mungkin 

memerlukan perhatian perubatan. 

 

Lihat maklumat di bawah dan jika 

perlu, tanya doktor atau ahli 

farmasi jika anda mempunyai 

persoalan berkenaan kesan 

sampingan. 

 

Reaksi sistem saraf: 

Sakit kepala, mengantuk, keletihan, 

gangguan pada kawalan koordinasi, 

pening, ketidakupayaan untuk 

menumpukan perhatian, rasa keliru, 

gangguan penglihatan, kelemahan otot, 

sakit atau kesemutan pada bahagian kaki 

dan tangan, kebas, sawan, keradangan 

saraf pada mata, gangguan ingatan, dan 

khayalan. 

 

Gangguan gastrousus 

Pedih ulu hati, gangguan epigastrik, 

gangguan makan, loya, muntah, 

kembung, dan cirit-birit. 

Keradangan pankreas, yang 

menyebabkan sakit teruk di perut dan 

belakang (pankreatitis). 

Reaksi hati 

Penyakit kuning dan kadangkala 

keradangan hati yang teruk. 

 

Reaksi buah pinggang 

Kerosakan buah pinggang, pemusnahan 

sel darah merah, yang menyebabkan 

kehadiran darah dalam air kencing, 

keradangan buah pinggang, lebihan asid 

urik dalam darah.  

 

Reaksi darah 

Penurunan sel darah merah, sel darah 

putih dan kiraan platelet. 

Reaksi alergi dan imunologi 

Pembesaran nodus limfa, keradangan 

saluran darah, kegatalan, ruam, lepuh, 

sakit mulut, dan lidah, keradangan 

mata. 

Reaksi metabolik dan endokrin 

Kekurangan vitamin B6 atau B3, 

glukosa berlebihan dalam darah, asid 

berlebihan dalam darah, pertumbuhan 

payudara lelaki 

Gangguan muskuloskeletal dan 

penghubung tisu 

Penyakit yang menyebabkan sistem 

imun anda menyerang sendi, kulit, 

organ, dan saluran darah. 

Beritahu doktor atau ahli farmasi 

anda jika anda mendapati apa-apa 

lagi yang mungkin membuat anda 

berasa tidak sihat. 

 

Kesan sampingan lain yang tidak 

disenaraikan di sini mungkin 

berlaku pada sesetengah orang. 

 

Anda boleh melaporkan sebarang 

kesan sampingan atau kesan advers 

ubat terus kepada Pusat Pemantauan 

Kesan Advers Ubat Kebangsaan di 

laman web npra.gov.my 

[Pengguna→ Lapor Kesan 

Sampingan Ubat (ConSERF) or 

Vaksin (AEFI). 

Cara penyimpanan dan 

pelupusan Akurit 

-Penyimpanan 

• Pastikan semua ubat tidak dapat 

dilihat atau dicapai oleh kanak-

kanak. 

• Simpan ubat anda di bawah 

suhu 30°C. 

• Jangan simpan apa-apa ubat di 

bilik mandi, atau berhampiran 

sinki, atau di ambang jendela. 

• Jangan biarkan ubat di dalam 

kereta terutama pada hari panas. 

Haba dan kelembapan boleh 

merosakkan ubat-ubatan. 

• Jangan ambil ubat ini selepas 

tarikh luput. Tarikh luput 

merujuk kepada hari terakhir 

bulan itu. 

- Pelupusan 

Ubat tidak boleh dilupuskan melalui 

sisa air buangan atau sisa isi rumah. Sila 

rujuk ahli farmasi anda mengenai cara 

yang betul untuk melupuskan ubat yang 

tidak diperlukan lagi. Langkah ini dapat 

membantu melindungi alam sekitar. 

 

Maklumat lanjut 

- Rupa dan warna produk 

 

Akurit adalah tablet dwicembung yang 

bersalut berwarna merah bata, berbentuk 

kapsul, bergaris pada satu permukaan 

dan kosong pada permukaan yang lain. 

 

- Bahan-bahan kandungan 

Bahan aktif: 

• Rifampin  

• Isoniazid  

 

Bahan tidak aktif: 

• Microcrystalline Cellulose, 

Crospovidone, Pregelatinized Starch, 

Ascorbic acid, Colloidal silicon dioxide,  

Magnesium stearate, Hypromellose, 

Polyethylene glycol, Talc, Titanium 

dioxide, Color Iron oxide Red, 

Simethicone Emulsion   

 

- Nombor MAL 

MAL06011712AZ 

 

Pengilang 

Lupin Ltd.  

A 28-1, MIDC Industrial Area, 

Chikalthana, Chhatrapati 

Sambhajinagar, Maharashtra 431210, 

India 

 

Pemegang Pendaftaran Produk 

Pahang Pharmacy Sdn. Bhd., 

Lot 5979, Jalan Teratai, 

5 ½ Mile, Off Jalan Meru, 

41050 Klang, Selangor.  

Malaysia 

